
Dumonda da la fracziun da la PS 

concernent pussaivladads da regulaziun dal chantun tar ils ospitals regiunals  
(emprima sutsegnadra Müller) 

Resposta da la Regenza 

Tar la dumonda 1: En il sectur dals ospitals (regiunals) èn ils instruments da regula-

ziun dal chantun – per garantir in provediment da la sanadad da buna qualitad ed en 

tut il chantun – limitads a la planisaziun chantunala dals ospitals. Las purschidas pre-

scrittas dal chantun pon vegnir extendidas da las vischnancas d'ina regiun da prove-

diment da la sanadad, sch'ellas finanzieschan er ils custs respectivs. Quai è er il cas, 

sch'i vegnan purschidas prestaziuns che na servan betg a garantir directamain il pro-

vediment da basa. 

Il chantun ha plinavant las cumpetenzas davart la surveglianza e davart las permis-

siuns, che garanteschan ch'ils standards da qualitad e da segirezza vegnian obser-

vads. La finala sto il chantun pajar las contribuziuns che vegnan debitadas tenor le-

scha (contribuziuns dal maun public per prestaziuns obligatoricas staziunaras tenor 

la LAMal, contribuziuns als ospitals publics per il servetsch da transport en cas d'ur-

genza e d'ambulanza, per l'instrucziun e perscrutaziun sco er per las prestaziuns 

d'utilitad publica). Sur il pajament da las contribuziuns èsi mo limitadamain pussaivel 

da prender influenza, cunquai che la gronda part da las contribuziuns è debitada te-

nor lescha.  

Areguard il provediment da la sanadad ambulant n'ha il chantun strusch pussaivla-

dads da regulaziun (p.ex. restricziuns d'admissiun). Eventualmain pon las vischnan-

cas promover il provediment ambulant, sch'ellas promovan l'attractivitad dal lieu sco 

eventual lieu per ina pratica cun localitads adattadas u cun indemnisaziuns da dispo-

nibladad. 

 

Tar la dumonda 2: En il sectur dals ospitals regiunals èn il spazi d'agir existent e las 

pussaivladads da regulaziun dal chantun limitads, perquai che cunzunt la finanzia-

ziun dependa fermamain da facturs externs (Confederaziun, vischnancas, assicura-

ders). Il chantun n'ha actualmain strusch la pussaivladad da regular il provediment da 

la sanadad uschia, che quel po vegnir garantì er ils proxims onns en tut las regiuns 



  2 

 

dal chantun. Il chantun sustegna bain finanzialmain la furmaziun da regiuns da pro-

vediment da la sanadad. Igl è però chaussa da las vischnancas e da las instituziuns 

da decider, sch'ellas s'organiseschan propi correspundentamain.  

 

Tar la dumonda 3: Ultra da la purschida da basa datti en la legislaziun vertenta mo 

basas rudimentaras che obligheschan las regiuns da provediment da la sanadad 

resp. lur vischnancas da collavurar resp. da s'organisar adequatamain. Actualmain 

manca er ina basa legala che permetta al chantun d'introducir en moda lianta models 

economics ed orientads als pazients, sco per exempel in case management en l'entir 

Grischun. La finala manca la pussaivladad da gidar a concepir ord vista dal chantun 

la purschida per il provediment da center. En il rom da la realisaziun dal model direc-

tiv davart il «Provediment da la sanadad dal chantun Grischun 2026 fin 2036» ve-

gnan examinads elements da regulaziun adattads (p.ex. cunfinar las prestaziuns per 

las regiuns da provediment da la sanadad e per las prestaziuns dals centers per tut il 

chantun, incarica da prestaziun specifica a l'Ospital chantunal dal Grischun per pre-

staziuns dals centers, represchentanza dal chantun en il cussegl d'administraziun da 

l'Ospital chantunal dal Grischun, e.u.v.). 

Per l'avegnir vegnan ins er a stuair examinar, sche la repartiziun actuala da la re-

sponsabladad e da la surpigliada dals custs tranter il chantun e las vischnancas è 

raschunaivla. Actualmain paja il chantun 90 % dals custs per prestaziuns staziunaras 

che na vegnan betg cuvrids da las assicuranzas da malsauns, las vischnancas pajan 

10 %. Ensemen cun las contribuziuns da gestiun dal maun public per las prestaziuns 

d'utilitad publica (PUP), per il servetsch da transport en cas d'urgenza e d'ambulanza 

sco er per l'instrucziun e perscrutaziun universitara ha il chantun pajà l'onn 2024 var 

260 miu. francs als ospitals publics. Cun introducir la finanziaziun unitara da las pre-

staziuns en il sectur da sanadad (EFAS) vegn ins a stuair discutar da princip la clav 

da repartiziun dals custs tranter il chantun e las vischnancas.  

Questa enumeraziun d'opziuns per meglierar las pussaivladads da regulaziun dal 

chantun è mo exemplarica e betg definitiva. Cun elavurar novas pussaivladads da 

regulaziun ston adina vegnir resguardads l'autonomia communala sco er il princip da 

cumpetenza ch'è cuntegnì en la Constituziun, il qual prescriva ch'il chantun e las 

vischnancas èn responsabels per il provediment da la sanadad. Plinavant èsi da 

desister da spustar las grevezzas e da resguardar il princip da l'equivalenza fiscala. 

